
ᑎᒥᒧᑦ ᐃᓗᐊᖅᓯᔾᔪᑏᑦ ᐊᒻᒪᓗ ᓴᐅᓂᓐᓅᖓᔪᑦ ᓈᒻᒪᒍᓐᓃᕈᑕᐅᔪᑦ (MSD) 

ᐊᑦᑕᕐᓇᓪᓚᕆᒃᑐᑦ ᓇᓗᓇᐃᔭᕐᓗᒋᑦ  

ᓴᐅᓂᓐᓅᖓᔪᑦ ᐋᓐᓂᕐᓂᐅᔪᑦ ᑕᐃᒪᐃᒍᑕᐅᓲᑦ ᐊᕿᑦᑐᓂᑦ ᑕᖏᓕᖕᓂᒃ 

ᐃᒡᕕ ᑎᒥᖓᓂ ᓲᕐᓗ ᐃᒃᐱᓐᓂᐊᕈᑎᖕᓂᑦ, ᓄᑮᑦ, ᓄᑭᕐᔪᐊᑦ, ᓄᑭᓅᕈᑏᑦ, 

ᐊᒻᒪᓗ ᑲᑎᙵᔾᔪᑏᑦ, ᐋᓐᓂᐊᕈᑕᐅᕙᓪᓕᐊᓕᕙᒃᖢᑎ.  

ᓴᐅᓂᓐᓅᖓᔪᑦ ᓈᒻᒪᒍᓐᓃᕈᑕᐅᔪᑦ (MSD) 

ᐱᓗᐊᕌᓗᖅᑰᔨᙱᑐᐃᓐᓇᕆᐊᓖᑦ ᐋᓐᓂᐊᕈᑕᐅᖃᑦᑕᖅᑐᑦ 

ᓴᖅᑭᖅᑳᕋᐃᒻᒪᑕ. ᐱᒋᐊᕈᑕᐅᔪᓐᓇᖅᑐᑦ ᐊᑲᐅᑦᑎᐊᙱᓐᓂᐅᔪᒥᑦ 

ᐋᓐᓂᐊᕈᑕᐅᖃᑦᑕᓕᓵᖅᑎᓪᓗᒍ ᑕᐃᒪᐃᒍᓐᓃᑲᐃᓐᓇᕐᓗᑎ, ᐅᕝᕙᓘᓐᓃᑦ 

ᐅᓐᓄᐊᒃᑯᑦ ᐃᖅᑲᓇᐃᔭᙱᑎᓪᓗᑎ. ᑭᓯᐊᓂ 

ᑕᐃᒪᐃᓕᐅᕆᐊᖅᑐᒃᑲᓐᓂᓕᕈᕕᑦ, ᐋᓐᓂᐊᕈᑕᐅᖃᑦᑕᖅᑐᑦ ᐅᑎᖅᐸᒃᑐᑦ. 

ᖃᖓᙳᓕᕌᖓᑦ, ᐋᓐᓂᐊᕈᑕᐅᖃᑦᑕᖅᑐᑦ ᐱᓕᖅᐸᓪᓕᐊᑐᐃᓐᓇᓲᑦ ᐊᒻᒪᓗ 

ᑎᒥ ᖃᓄᐃᒍᓐᓃᕈᓐᓇᐃᓪᓕᓲᖅ, ᑕᖃᐃᖅᓯᓯᒪᓕᕋᓗᐊᕈᕕᑦ. 

ᐃᓕᓴᖅᓯᓂᕐᒥᑦ ᐅᓗᕆᐊᓇᕈᑕᐅᑐᐃᓐᓇᕆᐊᓕᖕᓂᒃ ᐃᖅᑲᓇᐃᔮᕐᒥᑦ 

ᐱᓕᕆᐊᒃᓴᕆᔭᐅᔪᓂᑦ ᑐᕌᖓᓕᕈᑕᐅᔪᓐᓇᖅᑐᑦ ᑖᒃᑯᓄᖓ 

ᐋᓐᓂᐊᕈᑕᐅᖃᑦᑕᖅᑐᓄᑦ ᑕᒪᓐᓇ ᓯᕗᓪᓕᖅᐹᒃᑯᑦ ᐊᑐᕆᐊᓕᒃ 

ᑕᐃᒪᐃᖁᓇᒋᑦ. 

ᐃᖅᑲᓇᐃᔭᕐᓂᖅ ᐊᑲᐅᓂᖅᓴᐅᒍᓐᓇᖅᑐᖅ ᐊᒻᒪᓗ ᐊᑦᑕᓇᔾᔭᐃᖅᓯᒪᓗᓂ 

ᐊᑐᖃᑦᑕᕐᓗᓂ ᑎᒥᒧᑦ ᐃᓗᐊᖅᓯᔾᔪᑎᓂᒃ. ᑎᒥᒧᑦ ᐃᓗᐊᖅᓯᔾᔪᑏᑦ 

ᑐᕌᖓᓂᖃᓲᑦ ᐃᓄᐃᑦ ᖃᓄᖅ ᐊᑐᓲᖑᒻᒪᖔᑦ ᐃᖅᑲᓇᐃᔭᕐᕕᖓᑕ ᐃᓂᖓᓂ 

ᐅᕝᕙᓘᓐᓃᑦ ᐃᖅᑲᓇᐃᔭᕐᓂᕐᒧᑦ ᖃᓄᐃᑦᑑᓂᖏᓐᓂᒃ, ᖃᓄᕐᓗ 

ᐊᑐᓲᖑᓐᓂᖏᑦ ᐊᑦᑕᓇᔾᔭᐃᖅᓯᒪᒍᓐᓇᕐᒪᖔᑦ ᐊᒻᒪᓗ ᐃᑲᔫᑎᖃᑦᑎᐊᖁᓪᓗᒍ 

ᐊᑐᓂ ᐃᖅᑲᓇᐃᔭᖅᑎᒧᑦ. 

ᐃᓱᒪᙳᐊᕆᑦ ᐱᓕᕆᐊᒃᓴᓂᑦ ᐊᑲᐅᙱᑦᑐᓂᑦ ᐅᕝᕙᓘᓐᓃᑦ ᐊᔪᕐᓇᖅᑐᓂᑦ 

ᐱᓕᕆᐊᕆᓇᓱᒃᖢᒋᑦ. ᐆᖅᑐᕐᓗᑎᑦ ᑎᒥᒧᑦ ᐃᓗᐊᖅᓯᔾᔪᑎᓂᑦ 

ᐋᖅᑭᒋᐊᕈᑎᓂᑦ (ᐋᖅᑭᒋᐊᖅᓯᒪᔪᓂᑦ ᐃᖅᑲᓇᐃᔭᕈᓯᕐᓂᒃ, ᓱᓇᒃᑯᑖᑦ, 

ᐅᕝᕙᓘᓐᓃᑦ ᐱᖁᑏᑦ) ᑎᒦᑦ ᐊᒃᓱᕈᕐᓇᖅᑐᖅᓯᐅᙱᓐᓂᖅᓴᐅᓂᐊᕐᒪᑦ. 

ᓇᓗᓇᐃᕐᓗᒋᑦ ᐅᓗᕆᐊᓇᕈᑕᐅᑐᐃᓐᓇᕆᐊᓖᑦ  

ᐅᓗᕆᐊᓇᕈᑕᐅᒐᔪᓲᑦ ᑎᒥᒧᑦ ᐃᓗᐊᖅᓯᔾᔪᑎᓄᑦ ᒪᑯᐊᖑᔪᑦ: 

ᑕᐃᒪᐃᓕᐅᔅᓇᐃᓐᓇᕐᓂᖅ – ᐃᓚᖃᖅᐳᖅ ᑕᐃᒪᐃᓕᐅᔅᓴᐃᓐᓇᖃᑦᑕᕐᓂᕐᒥᑦ 

ᐱᓕᕆᐊᒃᓴᒥᑦ, ᑖᒃᑯᓂᖓᔅᓴᐃᓐᓇᖅ ᓄᑭᕐᔪᐊᓂᑦ ᐊᑐᐃᓐᓇᐅᔭᕐᓗᓂ. 

ᐊᒃᓱᕈᕐᔪᐊᕐᓂᖅ – ᐊᑐᒃᑲᓐᓂᓂᕐᒥᑦ ᓄᑭᕐᔪᐊᓂᑦ ᐱᓕᕆᐊᖃᕐᓂᕐᓂ ᓲᕐᓗ 

ᐅᖁᒪᐃᑦᑐᓂᑦ ᑭᕕᓯᓂᕐᒥᑦ, ᐊᔭᒃᓴᓂᕐᒥᑦ ᓱᓇᓂᑦ, ᐅᕝᕙᓘᓐᓃᑦ 

ᑎᒍᒥᐊᕐᓂᕐᒥᑦ ᓴᓇᕐᕈᑎᓂᑦ. 

ᐊᔾᔨᐅᙱᑦᑐᒥᑦ ᐋᖅᑭᒃᓯᒪᓂᕐᒥᑦ – ᐱᓕᕆᓂᕐᒥᑦ ᑎᒦᑦ ᐅᑯᖓᓪᓗᓂ, 

ᓴᖑᖓᓪᓗᓂ, ᐃᓯᕕᓯᒪᓪᓗᓂ, ᐅᕝᕙᓘᓐᓃᑦ ᐅᖓᓯᒃᑐᒥᑦ ᑎᒍᓯᓇᓱᓐᓂᕐᒥᑦ 

ᓄᖅᑲᖔᑐᐃᓐᓇᖏᓪᓗᓂ. 

ᐊᒃᓱᕈᓐᓇᕈᑕᐅᔪᖅ ᐊᑦᑐᖅᑕᐅᔪᖅ – ᐱᖁᑎᒥᙶᖅᑐᖅ ᓇᕿᑦᑎᒐᐃᒻᒪ 

ᑎᒥᒦᑦᑐᓂᑦ ᑕᖏᓕᖕᓂ (ᓲᕐᓗ ᓴᓇᕐᕈᑎᐅᑉ ᑎᒍᒥᐊᕐᕕᖓ). 

ᐊᒡᒐᒥᑦ ᑕᓕᕐᒧᑦ ᓴᔪᒃᐸᓪᓚᖕᓂᖅ – ᓴᔪᒃᐸᓪᓚᖕᓂᐅᔪᑦ ᐃᓯᓲᑦ ᑎᒥᒧᑦ 

ᑲᑉᐳᔾᔭᖅᑐᓄᑦ ᓴᓇᕐᕈᑎᓂᑦ ᐅᕝᕙᓘᓐᓃᑦ ᐱᖁᑎᓂᑦ. 

ᓇᓕᐊᑐᐃᓐᓇᖅ ᑖᒃᑯᓇᙵᑦ ᐊᑦᑕᕐᓇᖅᑐᓂᑦ ᐊᑐᖅᑕᐅᔪᑦ 

ᐊᑯᓂᓗᐊᕌᓗᒃ ᐊᑲᐅᙱᓕᐅᕈᑕᐅᓕᕈᓐᓇᖅᑐᑦ, ᐊᒻᒪᓗ 

ᖃᓄᐃᓕᐅᕈᑕᐅᔪᑦ ᐊᑕᐅᓯᐅᙱᑦᑐᒥᑦ ᑎᒥᒧᑦ ᐃᓗᐊᖅᓯᔾᔪᑎᓂᒃ 

ᐅᓗᕆᐊᓇᕈᑕᐅᔪᖅ ᑎᒥᒧᑦ ᐊᑲᐅᒍᓐᓃᖅᑎᑦᑎᕙᓪᓕᐊᑐᐃᓐᓇᕈᓐᓇᖅᑐᖅ.  

ᓇᓗᓇᐃᕐᓗᒍ ᑕᐃᒪᐃᑎᑦᑎᑦᑕᐃᓕᒪᓂᖅ  

ᐃᓄᖕᒧ ᐊᐅᓚᔾᔭᖅᑕᐅᔪᑦ ᓱᓇᒃᑯᑖᑦ ᐊᒻᒪᓗ ᐱᖁᑏᑦ: 

 ᐱᖁᑎᓂ ᐊᑐᖃᑦᑕᕐᓗᑎ (ᐅᓂᐊᖅᓯᔾᔪᑏᑦ, ᑲᐃᓪᓗᐊᕈᑏᑦ, 

ᓇᑉᐸᖅᑎᕈᑏᑦ, ᐊᐅᓚᐅᑎᓖᑦ ᐅᓯᑲᑦᑕᐅᑏᑦ) ᐊᒻᒪᓗ ᐊᓯᖏᑦ 

ᐊᐅᓚᐅᑎᓕᖕᓂᒃ ᐱᖁᑎᓂ. ᐳᐃᒍᖅᑕᐅᓕᒋᑦ ᐊᓯᖏᑦ ᐃᖅᑲᓇᐃᔭᖅᑏᑦ 

ᐃᑲᔪᕈᓐᓇᕐᒥᔪᑦ. 

 ᐅᖁᒪᐃᓐᓂᖅᓴᐅᔪᑦ ᐊᕕᒃᑐᖅᐸᒡᓗᒋᑦ ᒥᑭᓈᓐᓂᖅᓴᕆᓗᒋᑦ; ᐊᔾᔭᖅᓯᓗᑎᑦ 

ᒪᕐᕈᐃᖅᓱᖅ 50 ᐸᐅᓐᒥ ᐊᑕᐅᓯᐊᙱᖔᕐᓗᒍ 100 ᐸᐅᓐ. 

 ᐱᕙᒌᔭᖅᓯᒪᓗᑎᑦ ᑕᓯᓴᕐᓗᑎᑦ ᐊᒻᒪᓗ ᐱᓕᒻᒪᒃᓵᕐᔪᒡᓗᑎᑦ 

ᑭᕕᓯᓚᐅᙱᓐᓂᕐᓂ. ᓇᓗᓇᐃᒃᑯᑕᓕᖃᑦᑕᕐᓗᒋᑦ ᓱᓇᒃᑯᑖᑦ, ᐊᒻᒪᓗ 

ᑎᒍᓯᓂᐊᕐᓗᑎᑦ ᓱᓇᓂᒃ ᖃᓄᖅ ᑎᒍᓯᒋᐊᕆᐊᖃᕐᓂᖅ ᒪᓕᑦᑎᐊᖅᐸᒡᓗᒍ. 
 

ᐊᑦᑎᑦᑐᒦᑦᑐᓂᑦ ᐱᓕᕆᐊᖃᕐᓂᕐᒥᑦ: 

 ᐱᓕᕆᐊᕆᔭᐃᑦ ᑕᑉᐸᐅᖓᔾᔫᒥᓗᒍ ᓲᕐᓗ ᓇᖏᖅᓯᒪᓪᓗᑎ ᑕᐃᒫᒃ ᑭᐳᓂ 

ᐅᕝᕙᓘᓐᓃᑦ ᓵᓂ ᐊᑐᕐᓗᑎ, ᐊᒻᒪᓗ ᓱᓇᒃᑯᑖᑦ ᐊᑐᖃᑦᑕᖅᑕᑎᑦ 

ᕿᑎᓐᓂᑎᒋᐊᕐᔫᒥᓗᒋᑦ. 

 ᑕᐃᒪᐃᓕᐅᖅᑎᓪᓗᑎᑦ ᐊᑦᑎᒃᑐᒥᑦ ᐱᓕᕆᐊᒃᓴᒥᑦ, ᑎᒦᑦ ᐋᖅᑭᒃᓯᒪᓂᖓ 

ᐊᓯᔾᔨᔾᔫᒥᖃᑦᑕᕐᓗᒍ (ᓯᖅᑰᖓᓗᑎ, ᐅᑯᖓᓗᑎ, ᐊᖁᕕᖓᓗᑎ, 

ᐅᕝᕙᓘᓐᓃᑦ ᐃᒃᓯᕚᕐᓗᑎ). 

 ᓰᖅᑯᖓᕆᐊᖃᕈᕕᑦ, ᐊᑐᑦᑎᐊᖅᐸᒡᓗᑎᑦ ᐱᐅᓂᖅᐹᖑᔪᓂᑦ ᓯᖅᑯᕐᓄᑦ 

ᓂᕈᒻᒫᒃᑯᑎᓂᑦ. 

 ᐊᑐᕐᓗᑎᑦ ᐱᖁᑎᓂᑦ ᑕᑭᓂᖅᓴᓂᑦ ᑎᒍᒥᐊᕐᕕᓕᖕᓂᒃ 

ᐅᑯᖓᓗᐊᕌᓗᒋᐊᖃᕐᓂᐊᖏᓐᓇᕕᑦ (ᐅᑯᖓ) ᑕᐃᒪᐃᒍᓐᓇᕈᕕᑦ. 
 

ᖁᓕᓐᓂᖔᖅ ᐱᓕᕆᐊᖃᕐᓂᕐᒥᑦ: 

 ᐊᑕᕐᓗᑎᑦ ᓱᓇᒃᑯᑖᓄᑦ ᑭᕕᓯᔾᔪᑎᓂᑦ, ᐊᒡᓕᕉᔭᙳᐊᑦ ᑭᕕᓯᔾᔪᑎᓂᑦ, 

ᒪᔪᕆᐊᕈᑏᑦ ᖁᑦᑎᒃᑐᓅᓲᑦ, ᐅᕝᕙᓘᓐᓃᑦ ᐊᓯᖏᓐᓂᑦ ᓱᓇᒃᑯᑖᓂᑦ 

ᐱᓕᕆᐊᕆᔭᓐᓄᑦ ᖃᓂᓈᕈᑕᐅᒍᓐᓇᖅᑐᓂᑦ. ᐅᖓᓯᒃᑐᒧᑦ 

ᑎᑭᐅᑎᓇᓱᓐᓂᐊᖏᓐᓇᕕᑦ ᓄᖅᑲᖔᑎᓪᓗᑎᑦ ᑕᐃᒪᐃᓕᖓᓂᕆᔭᓐᓂᒃ. 
 

ᐊᒡᒐᓅᖅᑐᑦ ᓴᓇᕐᕈᑏᑦ: 

 ᐊᑕᐅᓯᖅ ᐊᖏᓂᖓ ᑕᒪᐃᓐᓄᓕᒫᖅ ᓈᒻᒪᒋᔭᐅᙱᑦᑐᖅ. 

ᐃᖅᑲᓇᐃᔭᖅᑎᖁᑎᓖᑦ ᐊᑐᐃᓐᓇᐅᑎᑦᑎᖃᑦᑕᕆᐊᓖᑦ ᓴᓇᕐᕈᑎᓂᑦ 

ᐃᖅᑲᓇᐃᔭᖅᑎᐅᑉ ᑎᒍᒥᐊᑦᑎᐊᕈᓐᓇᖅᑕᖏᓐᓂᒃ.  

ᐃᖅᑲᓇᐃᔭᖅᑏᑦ ᐃᒪᐃᓕᐅᕆᐊᓖᑦ: 

 ᓂᕈᐊᕙᒡᓗᑎᑦ ᓴᓇᕐᕈᑎᓂᑦ ᐊᒡᒐᐅᑏᑦ ᓴᖑᕈᓘᔭᕐᓂᐊᖏᒻᒪᑦ, 

ᐱᓗᐊᙳᐊᖅᑐᒥ ᐊᒃᓱᕈᓐᓂᐊᖅᑎᓪᓗᑎᑦ. 

 ᓴᓇᕐᕈᑏᑦ ᐊᐅᓚᓂᖃᑦᑎᐊᖅᑎᑉᐸᒡᓗᒋᑦ 

ᓴᔪᒃᐸᓪᓚᓗᐊᓐᓂᐊᖏᒻᒪᑕ. 

ᓇᓗᓇᐃᔭᑦᑎᐊᕐᓗᒋᑦ 

 ᓇᓗᓇᐃᔭᑦᑎᐊᕐᓗᒋᑦ ᓂᑯᕕᖓᑐᐃᓐᓇᕐᓂᐅᔪᑦ ᐊᒻᒪᓗ 

ᐃᒃᓯᕚᕐᓂᐅᔪᑦ. 

 ᓇᓗᓇᐃᔭᑦᑎᐊᕐᓗᒋᑦ ᐊᔾᔨᐅᙱᑦᑐᑦ ᐋᖅᑭᒃᓯᒪᓃᑦ ᖃᓄᕐᓗ 

ᐊᒃᑐᖅᓯᕙᖕᒪᖔᖅ ᓴᙱᓂᐅᔪᒥᑦ. 


